
Nd. 89. Frumvarp til laga
um breyting á hafnarlögum fyrir Akureyrarkaupstað, nr. 62 3. nóv. 1915.

Flm.: Sigurður E. Hliðar.

1. gr.
Framan við 1. gr. laganna komi 2 nýjar greinar, er verði 1. og 2. gr., svo hljóðandi

(og breytist greinatala laganna samkvæmt því) :
a. (1. gr.) Til hafnargerðar á Akureyri veitist úr ríkissjóði V3 kostnaðar, eftir

áætlun, sem ríkisstjórnin hefur samþykkt, þegar fé er veitt til þess í fjárlögum,
allt að kr. 1500000 - einni og hálfri milljón króna -, gegn % hlutum frá hafn-
arsjó~5iAkureyrarkaupstaðar.

b. (2. gr.) Ríkisstjórninni veitist heimild til að ábyrgjast fyrir hönd ríkissjóðs allt
að kr. 3000000 - þriggja milljóna króna -- lán, er hafnarsjóður Akureyrar-
kaupstaðar kann að fá til hafnargerðar, gegn ábyrgð bæjarsjóðs.

2. gr.
Lög þessi öðlast þegar gildi.

Greinargerð.
Í hafnarlögum fyrir Akureyrarkaupstað eru eigi, eins og í hafnarlögum annarra

kaupstaða, nein ákvæði um framlag úr ríkissjóði til hafnargerða né heimild fyrir
ríkisstjórnina til þess að ábyrgjast lán fyrir kaupstaðinn til hafnargerðar.

Með framangreindum breytingum verður úr þessu bætt og fengið samræmi við
hafnarlög þau, sem sett hafa verið á síðari árum.

Bæjarstjórn Akureyrar hefur nýlega samþykkt fyrir sitt leyti uppkast að skipu-
lagi hafnarmannvirkja á Oddeyrartanga. og hefur skipulag þetta þegar fengið sam-
þykki vitamálastjóra og skipulagsnefndar í höfuðdráttum.

Samkvæmt þessu skipulagi er áætlað að gera á Oddeyrartanga bátakví og kola-
hryggju. Enn fremur er þar áætlaður staður fyrir dráttarbraut.

Bæjarstjórn hefur ekki enn ákveðið neitt um, hvenær ráðizt verður í þessar fram-
kvæmdir, en einn hluta þeirra, grjótgarð kringum bátakvína, er hentugt að vinna
smám saman í atvinnubótavinnu og því líklegt, að á honum verði byrjað eitthvað
innan skamms.

Samkvæmt lauslegri áætlun er gert ráð fyrir, að garður þessi og kolabryggjan
muni kosta samtals um fjórar milljónir króna með núverandi verðlagi.


